
kwa ajili ya
 SALA   

ya BWANA

Ma s o m o  k u m i  n a 
Tu m a i n i  m o j a  k u u







Thy Kingdom Come: Novena 
(Written by Archbishop of York Stephen Cottrell) 

Copyright © 2025 Thy Kingdom Come.
Used with permission.  All rights reserved worldwide.

Scripture quotations taken from The Holy Bible, New International Version® NIV®
Copyright © 1973, 1978, 1984, 2011 by Biblica, Inc.
Used with permission. All rights reserved worldwide.

New Revised Standard Version Bible: Anglicized Edition, copyright © 1989, 1995
National Council of the Churches of Christ in the United States of America. 

Used by permission. All rights reserved worldwide.

Cover photo:  Joris Visser (unsplash.com) 
Photography provided by unsplash.com and stock.adobe.com. 

Photos used with permission.





6

karibuni kwenye Kanisa la Uingereza(Church 
of England), tulihutubiwa na binti mdogo 
kwa njia ya Zoom ambaye ni mwanaharakati 
wa masuala ya hali ya hewa kutoka Uganda, 
moja ya maeneo ulimwenguni ambayo 
yanakutana na athari za mabadiliko ya hali 
ya hewa kwa kiasi kikubwa zaidi. Aliulizwa ni 
wapi ambapo alipata maono na msimamo 
wake huo thabiti. Alijibu kuwa vinatokea 
kwenye imani yake ya Kikristo, alisema kuwa 
imani yake inampa ujumbe wa tumaini na 
mabadiliko, na kuzungumza kuhusu maisha 
ya maombi. Katika maombi, alisema, ‘Tuna 
maono ya ulimwengu ambao hatuwezi 
kuuona kwa macho yetu ya nyama.’. 

Sala ni kwa ajili ya Mungu. Sisi ni watoto 
wa Mungu na hivyo tunamtolea Mungu sifa 
na ibada zetu. Tunakiri ukuu wa Mungu. 
Tunatafuta njia ya Mungu. Tunagundua 
maono ya Mungu. Na tunawaombea wengine 
ili kwamba na wao pia waweze kujua hili. 

Thy Kingdom Come inaadhimisha miaka yake 
10 mwaka huu. Kwa miaka kumi tumekuwa 
tukiomba, Ufalme Wako Uje. Kila mwaka, 
hasa tumekuwa tukiwaombea watu watano 
tunaowafahamu ili wapate kumjua Yesu. 

 ala ni nini? 

Unaposikiliza sala ikitolewa kanisani, unaweza 
kufikiria kuwa lengo lake ni kumshawishi 
Mungu abadilishe mawazo yake. Au labda 
unaweza kufikiria lengo lake ni kumjulisha 
Mungu kinachoendelea hapa duniani. 

Lakini hiyo sio sahihi. 

Kabla ya kuwafundisha wanafunzi wake 
sala ambayo huwa tunaiita Sala ya Bwana, 
Yesu anasema kwamba Mungu ‘anajua 
unachohitaji hata kabla haujamwomba’ 
(Mathayo 6:8). 

Kama ni hivyo, ‘Ni kwanini basi tuombe?’ Au 
tukiuliza swali hili tena: ‘Sala ni ya nini?’ 

Labda ni kutubadilisha mawazo yetu? 

Sala ya Bwana inatufundisha kuhusu 
matamanio. Mungu anaweza kufahamu 
tunachokihitaji. Lakini sisi tukawa hatukijui. 
Inatufundisha ‘kitu gani cha kutaka’ na ‘namna 
ya kuishi’, pamoja na yale ya kuombea. 

Katika mkutano wa maaskofu uliofanyika hivi 

Utangul iz i

Pray  For  Five

Mwaka huu tunapokuwa tukiendelea na 
utamaduni huu wa kuomba, tunazingatia sala 
aliyotufundisha Yesu, sala inayotufundisha 
jinsi ya kuomba na jinsi ya kuishi, sala 
inayobeba tumaini hili la ajabu, Ufalme Wako 
Uje!

Tunapozidi kumjua Yesu, na watu wengine 
wapya wanapozidi kumjua, hivyo ndivyo 
Ufalme wa Mungu unavyoweza kuwa hai 
ndani yetu sote.

The Archbishop of York, Stephen Cottrell

esu anatufundisha kumwita Mungu 
‘Baba’. 

Ingawa tunajua kuwa Mungu sio mwanaume 
wala mwanamke, na hata kama baadhi yetu 
tumewahi kuwa na mahusiano mabaya na 
wazazi wetu, au tumewahi kuwa na uhusiano 
wenye tatizo na baba zetu, kitu ambacho 
Yesu anatufundisha ni kwamba, mahusiano 
na wanadamu yanaweza kutuangusha, lakini 
Mungu hawezi kutuangusha kamwe. Uhusiano 
wetu na Mungu ni uhusiano mzuri, ambao 
ni wa karibu sana unaoweza kufananishwa 
vyema zaidi kama ule uhusiano kati ya mzazi 
na mtoto wake anayempenda kwa dhati.

Yote hayo yapo kwenye neno la kwanza 
katika sala hiyo: Baba! Japokuwa kwa lugha 
ya Kiingereza inaanza kwa maneno ‘Our 
Father’ (Wetu Baba), lakini katika lugha 
ya Kiaramu(Aramaic) ambayo ni lugha 
aliyozungumza Yesu, na lugha ya Kigiriki 
ambayo ilitumika kuandika Agano Jipya, Baba 

Baba yetu uliye mbinguni, jina lako litukuzwe…
Mathayo 6:9

DAY 1

Mungu ni  ra f ik i  wa kar ibu 
sana  na  ni  mtakat i fu

ni neno la kwanza. Japo inaandikwa kwa 
Kiingereza ‘Our Father’ (Wetu Baba), lakini 
tafsiri yake halisi ya Kigiriki ingetakiwa kuwa 
‘Father of Ours’ (Baba Yetu).’ 

Japokuwa mpangilio wa maneno sio muhimu 
sana, lakini mpangilio wa mahusiano ni muhimu. 
Tunaposema Sala ya Bwana, tunajiweka katika 
sehemu nzuri kwenye uhusiano huu wa 
upendo na ukaribu na Mungu.

Na kwa sababu ni sala tunayoisema mara 
nyingi sana, basi kuna hatari ya kuyachukulia 
kwa kawaida maneno yake na kupuuza uzito 
wake mkubwa.

Ni kweli kuwa, Mungu ni mwenye nguvu 
kuliko kitu kingine chochote na kwamba yeye 
Muumba wa kila kitu.

Ni kweli kuwa Mungu ni Hakimu anayehukumu 
kwa haki ambaye atahitimisha mambo yote 
kwa ukamilifu siku ya mwisho.

Y

Ni kweli kuwa, Mungu ni wa ajabu na mkuu 
kuliko sisi, yeye ni chanzo cha kila kitu.

Lakini bado tunamwita Mungu, Baba. Moja 
kati ya neno ambalo Yesu analitumia katika 
Injili alipokuwa akimwomba Mungu ni neno 
la Kiaramu (Aramaic), neno Aba (tazama 
Marko 14:36), ambalo ni neno lililojaa upendo 
ambalo hutumiwa na mwana. Kwa kuwa 
sasa tunafahamu kwamba sisi ni watoto wa 
Mungu; na kwamba nguvu za Mungu ni nguvu 
za upendo. 

Tofauti na ‘Baba’, sala ya Bwana pia inasema 
Jina la Mungu litukuzwe. Mungu anayefunuliwa 
kwetu na Yesu ni Mungu aliye karibu sana na 
sisi lakini pia ni Mungu mtakatifu kuliko vyote. 

Tunapaswa kuelewa hayo yote: ukaribu wa 
Mungu na utukufu wake. 

Tunapokuwa tukiwaombea watu watano 
tunaowafahamu ambao tunatamani wapate 
kumjua Yesu, tuombe kwamba wamfahamu 
Mungu kwa ukarbu na kuwa na ujasiri kama 
vile mtoto anavyomjua mzazi wake ambaye 
anampenda na kumjua kama mwanzo na 
mwisho wa mambo yote.

Tunapoomba kwa ajili ya watu watano 
tunaowajua, tunaotamani wampate Yesu, na 
tuombe ili wamjue Mungu kwa ukaribu na 
kuwa na ujasiri kama vile mtoto anavyomjua 
mzazi anayempenda, na pia kama Yeye aliye 
chanzo na mwisho wa kila kitu.

ama vile neno la kwanza kwenye 
Sala ya Bwana linavyosema, kuhusu 

uhusiano wetu na Mungu, basi hivyo ndivyo 
neno la pili – au la kwanza katika Lugha ya 
Kiingereza – linavyotueleza kuhusu uhusiano 
wetu sisi kwa sisi. 

Haisemi Baba yangu au Mungu wangu, bali 
inasema Baba yetu. 

Tunaposema sala hii tunatangaza kuwa na 
uhusiano wa kina kati yetu. Ukweli ni kwamba, 
kama tukibadilisha neno hilo kutoka wingi na 
kuwa umoja yaani kutoka Baba Yetu na kuwa 
Baba Yangu, sala hiyo sio tu kwamba itakuwa 
imebadilika, bali pia itakuwa imeharibiwa 
kabisa. Sala hii ni nzuri kama ilivyo kwa sababu 
ni yetu, sio yangu tu. 

Siombi tu mkate wangu wa kila siku. Siombi tu 
nisamehewe dhambi zangu. Hakika, ninataka 
kuomba kile ninachokihitaji. Ninahitaji 

Baba yetu…
Mathayo 6:9

DAY 2

Tunahusiana

kusamehewa, lakini sipaswi kutenganisha 
mahitaji yangu na mahitaji ya kaka na dada 
zangu. Sala ya Bwana ni sala inayoomba kila 
mtu apate chakula na kila mtu apatanishwe 
na Mungu pamoja na mwenzake.  Kwa hiyo, 
katika neno moja tu msingi wa imani ya 
Kikristo unawekwa wazi. Ndani ya Kristo, 
vizuizi vinavyotenganisha na kuwatofautisha 
watu kwa utaifa wao, kabila, jinsia, tabaka, 
hali ya kimaisha na kwa majina ya ukoo 
vinabadilishwa kuwa kile Mtume Paulo 
anachokiita ‘mtu mpya’ (tazama, kwa mfano, 
Waefeso 2:15). 

Siku zote imani ya Kikristo inatutaka 
tuwakaribishe wageni, kupendana sisi kwa sisi, 
na kuondoa vizuizi. Tunaposema hata neno hili 
moja katika Sala ya Bwana, tunakuwa tunajitoa 
kwa dhati katika kuuonyesha ulimwengu wote 
ukarimu wa Mungu ambao hauna mipaka. 
Jambo hili sio rahisi. Kumpenda jirani yako ni 
pamoja na kuwapenda maadui zako. Hatuna 

K

mamlaka ya kumchagua nani awepo na nani 
asiwepo. Kila mtu anayesema sala hii ni kaka 
na dada yangu.

Leo tunawaombea watu wetu watano. 
Tunapofanya hivyo, hebu tuwakumbuke 

pia watu wote duniani wanaosema Ufalme 
wa Wako Uje, kila mmoja wao akiwa na 
mahitaji tofauti na mtazamo tofauti. Na 
pia tuwakumbuke watu watano ambao kila 
mmoja wao anawaombea pia. 

falme wa Mungu sio mahali fulani tu. 
Hauwezi kupaona kwenye ramani 

ukipatafuta. Mipaka yake inapita katika mioyo 
ya mwanadamu. Sio kama falme za duniani. 
Hauendeshwi na upendo wa nguvu ya utawala, 
bali kwa nguvu ya upendo. 

Cha kushangaza zaidi ni kwamba, ufalme huu ni 
kama vile ufalme ambao hauna mfalme. Ndiyo, 
ni kweli kuwa tunamuita Yesu ‘Mfalme wa 
Wafalme’ na ‘Bwana wa Mabwana’, na kwake 
kila goti litapigwa. Lakini pia ni yeye ambaye 
hujishusha ili kuosha miguu yetu (tazama 
Yohana 13: 3-5); anayejinyenyekeza; anayetujia 
kama mtumishi ajavyo (tazama Luka 22:27); 
na aliyekuwa mtiifu hadi kufa (tazama Wafilipi 
2: 6-8). Kwa hiyo tunapozungumza kuhusu 
ufalme wa Mungu na tunapoomba ‘Ufalme 
wako uje’, tunamaanisha utawala wa Mungu 
ambao ni wa haki na amani, na moyo wa 
utumishi ambao tunauona ndani ya Yesu uwe 
ni mfano wa uongozi duniani. 

Ufalme wako uje…
Mathayo 6:10

DAY 3

Mungu ana kusudi  na maisha yetu 
na pia ana kusudi  na ul imwengu

Kwa hiyo, Yesu anatufundisha kuhusu ufalme, 
na kwa kupitia maisha yake na huduma yake 
mwenyewe anatuonyesha jinsi ya kuishi kama 
watoto katika ufalme wa Mungu. 

Tunakuwa wananchi wanaoishi katika ufalme wa 
Mungu kwa neema ya bure iliyomiminwa kwetu 
kwa kupitia kifo na kufufuka kwa Kristo; lakini, 
matokeo ya neema hii ni kwamba, tunakuwa na 
wito wa kuishi kama Yesu alivyoishi pia. Kama 
Yesu alivyo mwenye huruma, mwenye rehema, 
mwenye kiu ya haki na moyo wa utumishi, basi 
na sisi pia tunapaswa kuwa hivyo. Hivi ndivyo 
ufalme wa Mungu unavyokuja, na ndiyo jinsi 
mipaka yake inavyoweza kutanuliwa. 

Yesu mwenyewe alitufundisha kwamba 
tunapaswa kupokea ufalme huu kama mtoto 
afanyavyo na kwamba watoto ni wakuu katika 
ufalme (tazama Marko 10: 14-15). 

Kuomba kwamba ‘Ufalme wako uje’ ni sawa na 

U

kuomba Roho Mtakatifu atufanye kuwa kama 
watoto katika ufalme huu. Sio kuwa na tabia za 
kitoto, bali kuwa na imani kama ya mtoto ndani 
kwa Mungu, kwani uhusiano huu wa mzazi 
na mtoto ndiyo maana ya uhusiano wetu na 
Mungu. Kwa hiyo, hatufuati njia zetu wenyewe, 
au kutaka kutawala wengine, bali kufuata 
mapenzi ya Mungu.

Leo tunaomba haya si tu kwa ajili yetu 
wenyewe, bali pia kwa ajili ya wale 
tunaowapenda, kwa ajili ya viongozi wa 
mataifa na wote waliopo katika nafazi za 
uongozi na wenye ushawishi mkubwa kwa 
masuala ya dunia; na kwa wale watu watano 
tunaowafahamu ambao bado hawajamjua 
Yesu.

apenzi ya Mungu ni sawa na sauti 
moja inayosikika ulimwenguni kote 

ambayo kila kitu na kila mtu na kila kumbe ni 
lazima waisikilize ili kupata amani tunayoihitaji. 
Ni sauti ya ajabu na ya kupendeza. Na 
tunapoisikia, inatuvutia. Ni kama hazina au 
lulu ya thamani kubwa tunayoitafuta (tazama 
Mathayo 13:44-15). 

Kama ilivyo kwa wanamuziki wanaoimba 
pamoja, mtu wa kwanza kucheza kifaa chake 
cha muziki kwenye jukwaa hucheza muziki 
ambao kila mtu mwingine anapaswa kuufuata, 
hivyo ndivyo Yesu anavyokuja na kutuonyesha 
jinsi ya kuishi mapenzi ya Mungu, kuishi kwa 
namna anayotaka Mungu, na mpango wa 
Mungu wa kuokoa dunia na kutupatanisha na 
Mungu na pia kutupatanisha sisi kwa sisi. 

Tunachotakiwa kufanya ni kusikiliza na 
kufuata. Tunafanya hivi kwa kumsikiliza Yesu 
na kwa kujifunza kutoka kwake. Kwa hiyo, 
tunapoomba, japokuwa tunamwomba Mungu 

Mapenzi yako yatimizwe…
Mathayo 6:10

DAY 4

Kazi ya maombi sio kubadilisha mawa-
zo ya Mungu – bali ni kinyume chake!

mambo mbalimbali na kumpelekea Mungu 
mahitaji yote (kwa sababu, Mungu ni Baba yetu 
anayetupenda) maombi kimsingi ni kwa ajili 
ya kubadilisha mawazo na mioyo yetu kufuata 
mapenzi ya Mungu. 

Mara nyingi hata hatujui kilicho bora kwetu, 
sembuse kilicho bora kwa dunia. 

Tukiachwa peke yetu, tutafuata njia zetu na 
kujijengea falme zetu wenyewe. 

Tunaamini kwamba tunajua kilicho bora. Kwa 
hiyo maombi yetu mara nyingi yanakuwa kama 
vile tunajaribu kumvuta Mungu aje upande 
wetu, kama vile tunajaribu kubadilisha mawazo 
ya Mungu! 

Lakini ukweli ni kinyume chake. Mungu anataka 
sisi tubadilike. Na ni kwa kupitia maombi, kwa 
kufuata sauti ya Mungu, kwa kupitia Roho 
Mtakatifu anayekaa ndani yetu, tukibeba 
mapenzi ya Mungu kama tunavyoyaona ndani 

M

ya Yesu, tunabadilishwa. 

Tunahitaji mioyo yetu na akili zetu kufuata 
mapenzi ya Mungu. Hii sio tu kwamba itakuwa 
na faida katika maisha yetu, lakini pia hii ni njia 
pekee ya kupata furaha na amani ya kudumu. 

Hiyo pia ni habari njema kwa ulimwengu 
uliochanganyikiwa na unaogombana kila siku 
mahali ambapo wenye nguvu na wenye kisasi 
wanatafuta falme zao wenyewe na kulazimisha 
mapenzi yao yafuatwe. Kitu pekee kinachoweza 

kutuokoa ni kile tunachokiona na kukipokea 
kutoka kwa Yesu. Hii ndiyo sababu tunaomba, 
‘Ufalme wako uje, Mapenzi yako yatimizwe’.

Hivyo tunaomba kwamba watu 
tunaowaombea leo wakutane na 
kuyatambua mapenzi ya Mungu kama 
yalivyofunuliwa katika Yesu. Na wayasikie 
na kuyafuata. Au kwa lugha nyingine, 
wawe wazi kupokea neema ya Mungu 
kiasi kwamba Mungu awabadilishe na 
kuwaelekeza uelekeo wa ufalme.

ehemu ya kwanza ya Sala ya Bwana 
inahitimishwa na ombi linalogusia 

maono makubwa, uumbaji mpya na watu 
wapya, mbingu mpya na dunia mpya (tazama 
Ufunuo 21:1-2). 

Mara nyingi sehemu hii huwa inaeleweka 
vibaya. Sio kwamba injili inatoa ahadi ya 
kwamba sisi tutakwenda mbinguni, bali mbingu 
zitashuka hapa duniani, au kama vile kitabu cha 
Ufunuo kinavyoelezea, uumbaji mpya. 

Kwa hivyo, yote tunayoyaomba yamekusanywa 
katika kauli hii, ‘hapa duniani kama ilivyo 
mbinguni.’ 

Jina la Mungu litukuzwe duniani kama 
mbinguni. 

Ufalme wa Mungu uje duniani kama ulivyo 
mbinguni. 

Mapenzi ya Mungu yatimizwe duniani kama 

Hapa duniani, kama ilivyo mbinguni…
Mathayo 6:10

DAY 5

Dunia  inapaswa kuwa kama 
mbinguni

yanavyotimizwa mbinguni. 

Sehemu ya pili ya sala hii inatuonyesha kile 
ambacho tunachopaswa kuomba kwa ajili yetu 
wenyewe kama wananchi wa mbinguni. 

Katikati kipande cha kiitikio cha Alleluia Chorus 
kwenye nyimbo maarufu za mtungaji Handel 
ziitwazo Messiah, kwaya huwa inaacha kuimba 
inapofika sehemu ya ushindi na kutangaza, 
‘Ufalme wa dunia umekwisha kuwa ufalme 
wa Bwana wetu na wa Kristo wake’ (Ufunuo 
11:15) Sehemu hii pia, kama ilivyo kila sehemu 
ya kazi ya Handel ambayo ni Messiah, ni nukuu 
kutoka kwenye Maandiko, tena kutoka katika 
Kitabu cha Ufunuo. Ni tamko la tumaini kuu 
kwa Wakristo; tunatamani kwenda mbinguni 
ambapo kwa sasa tunaelewa kwamba Mungu 
anabadilisha kila kitu na kufanya uumbaji  
kuwa mpya kulingana na mapenzi na makusudi 
ya Mungu yaliyojaa upendo. Katika uumbaji 
huu mpya Mungu anatawala milele. Hakuna 
haja ya kuwa na jua au mwezi kwa sababu 

S

Yesu ndiye nuru. Hakutakuwa na hekalu, kwa 
sababu sote tunafahamu kwamba kupitia 
Yesu, tunaweza kumfikia Mungu. Tunaabudu 
ndani yake na kupitia yeye (tazama Ufunuo 
21:22-23). Milango yake kamwe haitafungwa 
(Ufunuo 22:24).

Tunapoomba, Ufalme Wako Uje, tunakuwa 
tunaomba dunia iwe kama mbinguni, 
kwamba mambo ya mbinguni yaweze 
kuonekana duniani, na kwamba watu 

tunaowaombea waweze kufika mahali 
ambapo nao pia wataimba Alleluia na 
kumwabudu Mfalme. Yote hayo ni kwa 
sababu wameona mwanga wa uumbaji 
mpya na wanatamani kuupata hapa duniani. 
Pia tunakuwa tunajiombea sisi wenyewe: 
ufalme wa Mungu uweze kuonekana ndani 
yetu; nuru ya Mungu iangaze kupitia sisi; 
maisha yetu yawe ushuhuda kwa watu 
duniani juu ya mbingu, na kuwa alama 
inayoishi ya Mungu.

linichukua muda mrefu sana kuelewa 
maana halisi ya ‘ombi’ hili la kwanza katika 

Sala ya Bwana. Kwa namna moja inaweza 
kumaanisha mkate wa uzima wa milele. Kwa 
sababu inamaanisha hivyo tunaposema hivyo 
wakati wa kupokea Chakula cha Bwana, kama 
ilivyo kawaida katika makanisa mengi. Lakini 
maana yake halisi ni rahisi kabisa. Lakini ni 
ngumu kuitekeleza. 

Inamaanisha ‘Nipe ninachokihitaji leo na 
unizuie kuhitaji zaidi ya sehemu yangu’. 

Kama ni hivyo, basi hili linaweza likawa ni ombi 
muhimu na la ajabu zaidi unaloweza kulisema, 
hasa katika ulimwengu wenye mifumo 
inayotufundisha kutaka zaidi na zaidi – sio tu 
mkate wa leo, bali na wa kesho pia. 

Katika nchi za Magharibi, watu wengi sana 
wanamiliki zaidi ya wanachohitaji. Hawajali 
ikiwa watu wengine wana njaa. Au hata kama 
dunia nzima itawaka moto ila tu wao wapate 

Utupe leo riziki yetu…
Mathayo 6:11

DAY 6

Hivi  ndivyo inavyokuwa unapo -
tosheka –  na  sababu za  kwanini 

h i l i  n i  muhimu

nyama kila siku na wapate matunda yao ya 
stroberi Krismasi ikifika. 

Wanadamu wote wanahitaji kujifunza kwa 
haraka sana maana ya ‘kutosheka’. Ili dunia yote 
ipate chakula na sayari yetu iweze kuokolewa. 

Hii ndio changamoto kubwa katika maneno 
haya magumu. Kila wakati tunaposema, ‘Tupe 
leo riziki yetu’, tunajitoa kuishi kwa namna ya 
tofauti duniani, tunatambua mahitaji yetu, 
lakini pia tunatambua ya kwamba sisi sote 
duniani ni kaka na dada na tunategemeana – 
na pia tunaitegemea dunia yenyewe. Watu 
wengi wa nchi za Magharibi huwa wanakuwa na 
hofu ya kwanini hakuna vijana wadogo katika 
makanisa yao siku hizi. Je, ni kwa sababu kanisa 
linawapa changamoto sana? 

Mimi nadhani ni kinyume chake. Kanisa halitoi 
changamoto ya kutosha. Vijana – labda ni 
watu hao watano unaowaombea – wanaweza 
kuvutiwa zaidi na injili pale wanapoona kwa 

I

uwazi namna ya kumfuata Yesu na kuishi kama 
vile Yesu na kisha watainuka na kukabiliana 
na changamoto zilizopo katika sala hii na 
watajaribu kumaanisha kweli. 

Kwa maana kama tukiyasema maneno haya na 
kuyamaanisha kweli, maisha yetu yatabadilika 
kabisa.

Hivyo leo tunaomba kwa ajili ya wale 
wasiokuwa na riziki yao ya kila siku na kwa 
ajili ya wale walio na nyingi kupita kiasi. 
Tusaidie kubadilika. Tunajiombea wenyewe 
pia katika maisha tunayoyaishi, na kwa wale 
tunaowaombea pia ili waweze kukutana na 
ujumbe huu wa ajabu wa injili.



20

eno ‘dhambi’ ni neno jipya la neno la 
zamani ‘kukosea. Watu na makanisa 

mengi bado wanasema Sala ya Bwana ambayo 
inatumia neno ‘kukosea’ badala ya dhambi. 

Sasa ‘kukosea’ sio neno ambalo hatulitumii 
sana katika mazungumzo yetu ya kila siku. 
Lakini kuna jambo moja ambalo ni la tofauti na 
linaweza kutusaidia kuelewa vizuri maana ya 
sehemu hii ya Sala ya Bwana. 

‘Usifanye kosa la kupita kwenye majani’ 
na ‘Wakosaji watahukumiwa’ ni maneno 
tunayoyafahamu. 

Hivyo kukosea inaweza kumaanisha kwenda 
mahali ambapo hatutakiwi kwenda. 

Hii ni namna nzuri ya kuifafanua dhambi. 

Dhambi ni pale tunapoelekea katika uelekeo 
ambao sio sahihi, kuwa mahali ambapo sio 
sahihi, au kujikuta mahali ambapo hautakiwi 

Utusamehe dhambi zetu…
Mathayo 6:12 1

DAY 7

Sote  huwa tunapotea 
wakat i  mwingine

kuwa, au kupotea. 

Kwa hiyo, dhambi, sio tu kile tunachokifanya 
au kusema kwa makosa (japokuwa hayo 
pia ni dhambi!), inaweza pia kuwa mawazo 
yasiyo sahihi, ya chuki na ya ubinafsi ambayo 
yanatushika na kutupeleka katika njia ambazo 
sio sahihi na kuweka sumu katika roho zetu 
– hata kama hatutafanya vitendo hivyo vya 
mambo ambayo tunayafikiria. 

Dhambi ni kitu hatari zaidi kuliko tu kufanya 
jambo baya. Ni kupotea kabisa. Ni kukosea 
njia na kuwa mbali sana na njia yenye mema 
na amani ambayo Mungu alitupangia. Na 
unapopotea, na unapokuwa mahali penye 
giza, hatari na ukamezwa kabisa na hali hiyo, 
basi kitu unachokihitaji ni mtu wa kukuongoza 
na kukurudisha nyumbani, mtu anayeweza 
kuwasha taa ambayo itakuongoza uweze 
kupita katika njia sahihi. 

Imani yote ya Kikristo inahusu upendo mkuu 

N

wa Mungu juu yetu kupitia kwa Yesu Kristo 
ambaye aliwajia wanadamu – sisi! – ambao 
tunatembea gizani na kuelekea katika njia 
isiyo sahihi, na anatuwasha taa yenye mwanga 
mkubwa. Kifo chake msalabani, kubeba kwake 
matokeo ya kukosea kwetu kote, ni ushindi juu 
ya dhambi na kifo na giza. 

Kama yule mwizi aliyemlilia Yesu pale 
msalabani, ‘Ee Yesu, nikumbuke’ (Luka 23:43), 
Sala ya Bwana inatufundisha kufanya hivyo pia: 
‘Tusamehe dhambi zetu. Tusaidie kupita njia 
sahihi. Kwa kupitia Yesu, tuonyeshe njia sahihi 
ya uzima. Tusaidie kuifuata’. 

Kutubu kwetu ni hatua sahihi kwa msamaha wa 
ajabu wa Mungu. Tunatembea katika njia yake 
tukiwa na mioyo ya unyenyekevu na shukrani.

Hivyo tunaomba mioyo ya toba; kwa kuwa 
tunafahamu kwamba kukosa moyo wa 
toba na kuwa na moyo mgumu mara nyingi 
vinatuzuia kufahamu na kumpokea Kristo, 
basi tunawaombea wale watu kwenye 
maombi yetu waweze kusimama na kuona 
maisha yao yanapoelekea, kisha wageuke 
na kufuata njia ya Kristo.

1 Ninatumia maneno yaliyopo kwenye Sala ya Bwana ambayo 
wengi tumeyazoea, lakini neno lenyewe kabisa kwenye Biblia 
sio ‘dhambi’ au ‘kukosea’, bali ni deni.

amebarikiwa wenye rehema’, Yesu 
alisema, ‘maana watapata rehema’ 

(Mathayo 5:7). Hapo tunaweza hata kuongezea 
pia: ‘Wamebarikiwa wale wanaopokea rehema, 
kwa maana wataonyesha rehema kwa wengine’. 
Kwa sababu hili ndilo ombi pekee katika Sala 
ya Bwana ambalo lina masharti: ‘Tusamehe 
dhambi zetu kama nasi tunavyowasamehe 
waliotukosea’. 

Hili ni gumu. Tunapenda sana kama dhambi 
zetu zitafutwa mbali. Lakini tunakuwa 
wazito kuwapa rehema hii watu wengine. 
Paulo anatukumbusha kwamba Yesu 
alikufa kwa ajili yetu, na akaweka amani kati 
yetu na Mungu ‘japokuwa bado tulikuwa 
wenye dhambi’. (tazama Warumi 5:2) yaani 
tulipokuwa hatujatubu; kipindi tulipokuwa 
hata hatufahamu kuhusu neema na wema wa 
Mungu, achilia mbali kuvitafuta. 

Hivyo hakika ni kweli kwamba, katika Yesu 

… kama vile sisi nasi tunavyowasamehe wanaotukosea.
Mathayo 6:12 2

DAY 8

kila mtu amepewa zawadi ya msamaha 
inayomfanya kuwa huru na jibu letu kwa hili 
katika Sala ya Bwana ni kuhakikisha kwamba 
tunakuwa tayari kusamehe na kuwa tayari 
kutafuta njia ya kweli ya upatanisho, kuwa 
waelewa na wavumilivu. Kwa kufanya hivi, 
tunakuwa tayari kuwapa wengine rehema 
ambayo tunafahamu kwamba nasi pia 
tunaihitaji ambayo tumeipokea kwa shukrani. 
Hakuna njia nyingine ya kuvunja mzunguko wa 
kulipiza kisasi ambao unachochea migogoro 
mingi na vita nyingi duniani, na kufanya mioyo 
ya watu kuwa migumu dhidi ya watu wengine 
na kusababisha vurugu na mateso zaidi. 

Kwa hiyo, hatuwezi kuomba msamaha tu bila 
kuomba neema ya kusamehewa pia. ‘Mara 
ngapi?’ Petro alimuuliza Yesu. ‘Hata mara 
saba?’ ‘Hapana’ Yesu alisema, ‘Saba mara sabini’ 
(tazama Mathayo 18: 21-22) 

Hivyo, endelea kuomba msamaha. 

‘W

Tunatoa k i le  tu l ichopokea zai-
di  hata  k inamwagikia

Endelea kuwa tayari kutoa msamaha huo  
kwa wengine. 

Mungu mwenye ukarimu na anayesamehe, 
safisha mioyo yetu na utusamehe dhambi 
zetu na utufanye tuwe tayari kusamehe 

wengine. Tunaomba hasa watu wazidi 
kukufahamu na kupokea zawadi yako ya 
kusamehe, hasa hasa wale watu watano 
tunaowaombea hivi sasa.
2 Kumbuka tena, neno halisi linalotumika kwenye Biblia  
ni deni.

adri tunavyozidi kuchimba zaidi hii 
kwa undani zaidi, ndivyo tunavyozidi 

kugundua changamoto zake, namna ilivyo 
vigumu kuishi maisha ambayo Mungu 
anatufunulia, na jinsi ilivyo rahisi kudongoka 
na kuishi maisha kwa ajili yetu wenyewe tu. Na 
ndiyo maana Sala ya Bwana inamalizikia kwa 
kusema, ‘Usitutie majaribuni’ – au katika tafsiri 
zingine inasema, ‘Utuokoe na majaribu’ – ‘Na 
utuepushe na yule mwovu’. 

‘Bwana ndiye Mchungaji wangu, sitapungukiwa 
na kitu’, hivi ndivyo Zaburi ya 23 inavyoanza, 
andiko lingine ambalo ni maarufu sana. ‘Naam, 
nijapopita kati ya bonde la uvuli wa mauti, 
sitaogopa mabaya; kwa maana wewe upo 
pamoja nami, gongo lako na fimbo yako – 
vyanifariji’ (Zaburi 23:4). 

Tunapoomba, na tunapaswa kuomba kila 
siku, ‘Usitutie majaribuni, bali utuokoe na yule 
mwovu’, tunaomba ulinzi wa Mungu ambaye ni 
mchungaji wetu na kiongozi wetu atuepushe 

Usitutie majaribuni, bali utuokoe na yule mwovu… 
Mathayo 6:12

DAY 9

na mitego na majaribu yote ya maisha. 

Hata hivyo, kwa kuwa Mungu kamwe hatatutia 
majaribuni (hili ni jambo ambalo hufanywa na 
wengine!) watu wengine wamewahi kusema 
kwamba ni jambo la ajabu kuomba hili. 
Lakini labda jaribu kuu kuliko yote ni kufikiria 
kwamba hatumuhitaji Mungu, kwamba 
tunaweza kujitegemea sisi wenyewe hivyo 
tunaishia kuweka imani yetu kwetu wenyewe, 
na hata kuacha kumwamini Mungu na kuanza 
kujiamini sisi wenyewe. 

Lakini basi, hii ndiyo njia inayoelekea kwenye 
uovu wa kila aina. Badala yake, Sala ya Bwana 
kila wakati inatuvuta kuwa waaminifu kwa 
Mungu. Hivyo basi sehemu hii inamaanisha 
kwamba, Bwana nisaidie ninapojaribiwa, kwa 
sababu hili hutokea mara nyingi. 

Kuna namna nyingi za kuishi maisha yako. Kuna 
njia nyingi unazoweza kuzipitia. Katika maneno 
haya ya mwishoni katika Sala ya Bwana 

K

Daima Mungu yupo 
kwa a j i l i  yetu

tunamwomba Mungu atuongoze katika njia ya 
uzima na tunaomba kwa kutumia maneno ya 
Yesu ambaye alituambia kwamba yeye ndiye 
njia (tazama Yohana 14:6).

Ee Mungu, katikati ya mitego na majaribu 
yote ya maisha niongoze katika njia 

ya uzima, niokoe na yule mwovu, na 
ninapotoka katika njia yako, nitafute na 
uniongoze kurudi nyumbani. Ee Mchungaji 
Mwema, nilinde. Na sio mimi tu pekee, 
bali pia wale ninaowapenda, na wale 
ninaowaombea siku ya leo.

unaposali Sala ya Bwana kila wakati 
tunamalizia na maneno haya, ‘Kwa kuwa 

Ufalme ni wako, na nguvu na utukufu, hata 
milele na milele, Amina.’ 

Maneno haya hayapo kwenye toleo la Sala ya 
Bwana ambayo Yesu aliwafundisha wanafunzi 
wake, lakini kama tunavyoona kutoka katika 
nukuu ya waraka wa Paulo kwa warumi hapo 
juu, yametokana na maandiko mbalimbali ya 
Biblia yanayompa Mungu nguvu na utukufu, na 
mara zote humalizika na neno ‘Amina’. 

Amina maana yake ni ‘Nakubali’. Hivyo basi, 
huenda hili likawa ni neno lenye changamoto 
kubwa zaidi katika sala hii nzima. Ni sawa na 
kuweka saini ya jina letu chini kwenye karatasi 
yenye sala hii, na hivyo, tunakubali kwa dhati yote 
yaliyosemwa na tuna wajibu wa kuyafanyia kazi. 

Lakin je, ni kweli tunamaanisha? 

Kwa kuwa vitu vyote vyatoka kwake, viko kwa uweza wake, tena 
vinarejea kwake. Utukufu una yeye milele. Amina.

Warumi 11:36

DAY 10

Je, kweli tunakubali sala hii ibadilishe maisha 
yetu? 

Je, kweli tunakubali kweli kutoka moyoni, 
au tunasema tu kufuata mkumbo, na kisha 
kusema ‘Amina’, lakini tunakuwa hatuna nia 
ya kubadilisha namna tunavyoishi kwa namna 
inavyoelekezwa na sala hii? 

Ndiyo maana niliwahi kusema siku fulani 
kwamba huenda Sala ya Bwana ilitakiwa 
kuambatana na onyo: Taadhari inayosema, 
kuwa makini kabla ya kusema sala hii kama 
haujajiandaa kubadilika. 

Ninaposema ‘Amina’ ninakuwa ninasema, 
ninakubali kuchukua wajibu huu kwa jirani 
yangu. Ninakubali kuwa ninatakiwa kutafuta 
Ufalme wa Mungu na mapenzi yake na sio 
yangu. Ninakubali kwamba ninatakiwa kuacha 
kutaka zaidi na zaidi kila wakati. Ninakubali 

T

Mungu anatual ika 
tushir ik i  naye

kwamba mimi ni mwenye dhambi na ninahitaji 
neema ya Mungu, na kwamba ni lazima niwe 
tayari kutoa neema na msamaha huo kwa 
wengine. Ninakubali kuachilia tamaa yangu 
ya kupata nguvu na utukufu, na badala yake 
niwe mnyenyekevu na kufuata njia ya Yesu. 
Ananifundisha maneno haya ili nijue jinsi ya 
kuomba na nijue jinsi ya kuishi. 

Mungu mwenye upendo, nifundishe kusali. 
Nisaidie niishi maisha ya amani na wewe 
na jirani zangu pia na nisaidie kufahamu 
mapenzi yako juu ya maisha yangu. Fungua 
midomo yangu ili niweze kutangaza sifa 
zako. Kaa na wale ninaowapenda, hasa 
watu ninaowaombea leo ili waweze 
kukufahamu pia. Nisaidie kusema ‘Amina’ 
na kumaanisha kwa moyo wa kweli.

eo ni siku kuu ya Pentekoste, sikukuu ya 
Roho Mtakatifu. 

‘Kwa kuwa wote wanaoongozwa na Roho wa 
Mungu, hao ndio wana wa Mungu’, asema 
Mtume Paulo (Warumi 8:14). Bali ‘mlipokea 
roho ya kufanywa wana. Ambayo kwa hiyo 
twalia ‘Aba! Yaani Baba!’ Roho mwenyewe 
hushuhudia pamoja na roho zetu ya kuwa sisi 
ni watoto wa Mungu’ (Warumi 8: 15b-16). 

Paulo anaendelea kusema: ‘Roho Mtakatifu 
anatusaidia katika udhaifu wetu’. Kwa maana 
hatujui kuomba jinsi itupasavyo, lakini 
Roho mwenyewe hutuombea kwa kuugua 
kusikoweza kutamkwa’ (Warumi 8:26). 

Haya ni mambo ya ajabu yanayotufungua 
moyo. 

Mungu ni Baba yetu. Tumeumbwa kwa utofauti 
wa ajabu uliotoka kwa Mungu, pamoja na 
lugha na tamaduni zetu mbalimbali, sisi sote ni 
watoto wa Mungu. 

Roho huwa anaomba ndani yetu hasa pale 
tunapopata ugumu wa kusali, na neno la 
kwanza ambalo Roho huwa anatupa ni neno la 

DAY 11

kwanza katika Sala ya Bwana! 

Kwa hiyo katika siku hii kuu ya Roho Mtakatifu, 
na tunapomalizia safari yetu ya kupitia Sala ya 
Bwana, tunakumbushwa kwamba siku zote sala 
ni kazi ya Roho Mtakatifu aliye ndani yetu. 

Roho Mtakatifu hutuongoza, hufungua 
mioyo na akili zetu, na huwezesha kanisa 
zima kuzungumza kwa lugha mbalimbali za 
dunia, ili kwamba kila mtu aliyepo kila mahali, 
na tamaduni mbalimbali waweze kusikia Injili  
ya amani. 

Hii ndiyo sababu inavutia sana kuabudu 
pamoja na watu wa lugha na tamaduni tofauti 
tofauti. Tunaposema Sala ya Bwana pamoja, 
sote tunaisema kwa lugha zetu mama. Hivyo 
tunapata ladha kidogo ya siku ya Pentekoste 
ilivyokuwa. Sote tunasema kitu kimoja, lakini 
tunakisema kwa lugha iliyopo mioyoni mwetu. 
Sauti tofauti tofauti zinakuwa sauti moja. 

Ni ukweli mkuu uliopo ndani ya injili: kila mtu 
atakayesema sala hii ni dada na kaka yangu. 
Na wale ambao bado hawajaifahamu sala hii, 
wale watu ambao tumekuwa tukiwaombea 
katika Novena hii ya sala ya Ufalme Wako 

L

Roho Mtakat i fu  Uje

Uje, tunawaombea kwa bidii kwamba wapate 
kumfahamu Yesu na kufanya maneno yake 
kuwa yao. 

Tunaomba haya, kwa sababu tunafahamu 
hicho ndicho kilicho chema zaidi kwa watu 
tunaowapenda. Lakini tunafahamu kuwa 
ni jambo jema kwa ulimwengu pia. Roho 
Mtakatifu siku zote daima anatanua mipaka 
ya Ufalme kwa kuwaleta watu wengi zaidi  

kwa Yesu, na kwa kutafsiri lugha ya injili 
kuwa lugha inayozungumzwa na tamaduni 
mbalimbali duniani. Ili kwamba wote waweze 
kuamini, na kwamba kanisa na ulimwengu wote 
viwe kitu kimoja.

Ee Roho Mtakatifu, zungumza na kusali 
ndani yangu. Nitumie kwa ajili ya kujenga 
Utukufu wa Mungu duniani.

Sala ya Bwana ndiyo sala inayojulikana zaidi na inayosemwa zaidi 
duniani, lakini huenda ikawa ndiyo sala isiyoeleweka zaidi. 

Tunaisema tu, lakini je tunaimaanisha kweli? 

Kama umefurahia kupitia Sala ya Bwana kwa kipindi hiki cha siku kumi, 
nimeandika vitabu vingine viwili ambavyo vinaweza kukusaidia:

Hitimisho

Praying by Heart, the Lord’s Prayer  
for Everyone (Kusali kwa Moyo, 
Sala ya Bwana kwa ajili ya Kila Mtu)  
ni kitabu kwa watu wazima na kina 
mafundisho ya kujifunzia katika vikundi 
vidogo.

The Lord’s Prayer, A Beginner’s 
Guide (Sala ya Bwana, Mwongozo wa 
Kuanzia)  
ni kitabu cha picha kwa ajili ya watoto 
na familia kwa ujumla kinachofafanua 
maana ya Sala ya Bwana kwa njia ambayo 
ni rafiki na ya kueleweka.

